
Antibiotiklar odatda parrandachilikda kasalliklarni davolash va oldini olishda, ba’zan 

esa parrandalarning o‘sishni rag‘batlantirish uchun ishlatiladi. Antibiotiklar parranda 

galalarining sog‘lig‘ini saqlash uchun zarur bo‘lsada, ulardan foydalanish oziq-ovqat 

xavfsizligi, inson salomatligi va atrof-muhit bilan bo‘liq xavotirlarni keltirib chiqardi. 

Parrandachilikda antibiotiklardan foydalanishning asosiy muammosi ular 

so‘yilgandan keyin go‘shtda qoldiqlar qolishi mumkinligidir. Ushbu qoldiqlar 

iste’molchilarning sog‘lig‘i uchun xavf tug‘dirishi, jumladan allergik reaktsiyalar va 

antibiotiklarga chidamli bakteriyalarning rivojlanishi bilan izohlanadi. Bu o‘z navbatida 

global sog‘liqni saqlashning asosiy muammosidir. Butun dunyo bo‘ylab tartibga soluvchi 

idoralar parranda go‘shtidagi antibiotiklar darajasi inson iste’moli uchun xavfsiz bo‘lishini 

ta’minlash uchun maksimal qoldiq chegaralarini o‘rnatib, me’yoriy hujjatlar ishlab 

chiqadilar. 

Tadqiqot ishida suyuqlik xromatografiya-mass-spektrometriya usuli yordamida (LC-

MS) Rossiya, Tojikiston, Oʻzbekiston hamda Germaniyaning parranda goʻshtining turli 

namunalari tarkibidagi antibiotik qoldiqlar o‘rganilgan. Ushbu usul parranda go‘shtidagi 

antibiotik qoldiqlarni aniqlashda keng qo'llaniladigan kuchli analitik usuldir. 

Xromatografik ajratish va massa spektrometrik aniqlashning noyob kombinatsiyasi bir 

qator muhim afzalliklarni taqdim etadi, bu esa uni oziq-ovqat xavfsizligini tahlil qilishda 

afzal qilingan usulga aylantiradi. 

Ushbu usul yordamida kurka go‘shtida antibiotik qoldiqlarni aniqlash tartibining 

qisqacha sxemasi quyidagi jadvalda keltirilgan: 

 

№ Bosqich Tavsif 

1 
Uskunani 

sozlash 

LC-MS/MS tizimini kerakli komponentlar bilan 

tayyorlash: massa spektrometri, xromatografik kolonka 

va qismlari. 

2 
Reaktivlarni 

tayyorlash 

Metanol-suv aralashmasi, sulfat kislota eritmasi va 

eluentlarni (suv/metanolda 0,5% chumoli kislotasi) 

tayyorlaash. 



 

 

3 
Kalibrlash 

yechimlari 

Benzilpenitsillin, Tetratsiklin va Batsitratsinning 

standart eritmalarini tayyorlash (konsentratsiyalar: 0,1-2 

ppb*). 

4 
Namuna 

tayyorlash 

5 g kurka go'shtini bir hil qilib olish, antibiotiklarni 

metanol bilan ajratib olish va tsentrifugalash yordamida 

tozalash. 

5 
Xromatografik 

tahlil 

Namunani LC-MS/MS tizimiga kiritish, 

antibiotiklarni ajratib olish va aniqlash va saqlash vaqtini 

yozish. 

6 
Ma'lumotlarni 

tahlil qilish 

Kalibrlash egri chiziqlari yordamida antibiotik 

qoldiqlarini miqdorini aniqlash va natijalarni standart 

qiymatlar bilan solishtirish. 

7 Hisobot 
Natijalarni hujjatlashtirish va antibiotiklar darajasi 

xavfsizlik qoidalariga muvofiqligini ta'minlash. 

* 1 mikrogram/litr (µg/L) 

 

Turli mintaqalarda yetishtirilgan parranda goʻshtining turli namunalari uchun 

xromatografik usul (LC-MS/MS) yordamida uchta antibiotik: Benzilpenitsillin, 

Tetratsiklin va Batsitratsin qoldiqlarini tahlil qilindi (1-chizma). Tahlil natijalari asosida 

quydagi mulohazalar olindi:  

 

 

 



 

 

1. Tojikistondan olingan namunada 0,522 ppb konsentratsiyada benzilpenitsillin 

aniqlandi. Bu esa, namunada ushbu antibiotik qoldig‘i mavjudligini ko‘rsatadi. 

2. Rossiya (0,1062 ppb) va O‘zbekiston (0,0598 ppb) namunalarida tetratsiklin 

aniqlandi. Ushbu namunalarda tetratsiklin mavjudligi ushbu antibiotik parranda go‘shti 

ishlab chiqarish jarayonida ishlatilganligini ko‘rsatadi. 

3. Batsitratsin sanab o‘tilgan hududlardagi namunalarning hech birida aniqlanmadi, 

bu antibiotik ishlatilmaganligini yoki bu namunalarda aniqlash chegarasidan past 

ekanligini ko‘rsatadi. 

Go‘sht va go‘sht mahsulotlari tarkibidagi antibiotiklarning ruxsat etilgan maksimal 

chegara miqdori xalqaro standartlar, GOST hamda SanQvaM talablariga muvofiq 

quyidagicha belgilangan (GOST 31962-2013):  

− Tetratsiklinlar (shu jumladan tetratsiklin, oksitetratsiklin va xlortetratsiklin): 

Maksimal qoldiq chegarasi: 0,01 mg/kg (10 ppb) 

− Penitsillinlar (shu jumladan benzilpenitsillin): Maksimal qoldiq chegarasi: 

0,006 mg/kg (6 ppb) 

− Batsitratsin: Maksimal qoldiq chegarasi: 0,05 mg/kg (50 ppb)  

Shunday qilib, suyuqlik xromatografiya-mass-spektrometriya (LC-MS/MS) usuli 

yordamida turli hududlardagi kurka go‘shti namunalarida antibiotik qoldiqlari 

(Benzilpenitsillin, Tetratsiklin, Batsitratsin) mavjudligi samarali aniqlandi. Bu esa, 

namunalardagi aniqlangan antibiotik qoldiqlarining konsentratsiyasi parrandachilikda 

antibiotiklardan foydalanilganligini ko‘rsatadi. 

Olingan natijalar oziq-ovqat xavfsizligini taʼminlash uchun Kodeks Alimentarius, 

GOST hamda SanQvaM kabi me’yoriy hujjatlarda belgilangan maksimal qoldiq 

chegaralariga rioya qilish muhimligini taʼkidlaydi. 

